
Malaysia mencapai lebihan akaun semasa RM22.8 bilion

pada 2023, dengan lebihan lebih rendah

sebanyak RM253.4 juta pada ST4 2023

● Imbangan Akaun Semasa (CAB) Malaysia merekodkan lebihan

RM253.4 juta pada suku tahun keempat 2023, terutamanya disebabkan oleh

defisit yang lebih tinggi dalam akaun Pendapatan primer.

● Akaun Barangan mencatatkan eksport bersih RM30.8 bilion. Eksport

barangan berjumlah RM275.9 billion, manakala import RM245.1 bilion.

● Defisit akaun Perkhidmatan mengecil kepada RM7.4 bilion pada suku ini,

disokong oleh komponen Perjalanan dan Pembinaan.

● Akaun Pendapatan Primer merekodkan defisit yang lebih tinggi sebanyak

RM20.9 bilion, disebabkan oleh bayaran yang lebih tinggi sebanyak

RM41.1 bilion, dan terimaan yang lebih rendah berjumlah RM20.3 bilion

berbanding pada suku lepas.

● Akaun Pendapatan Sekunder mencatatkan defisit sebanyak RM2.3 bilion

dengan terimaan sebanyak RM8.1 billion dan bayaran pada RM10.4 bilion.

● Akaun Kewangan berubah arah daripada aliran masuk bersih

RM14.9 bilion pada suku sebelum kepada aliran keluar bersih RM19.9 billion

pada suku tahun keempat 2023. Ini disebabkan oleh aliran keluar dalam

Pelaburan lain, Pelaburan portfolio dan Derivatif kewangan masing-masing

sebanyak RM14.4 bilion, RM6.4 bilion dan RM3.8 bilion.

● Pelaburan Langsung Asing (FDI) mencatatkan aliran masuk bersih lebih

tinggi sebanyak RM17.1 bilion (ST3 2023: RM7.2 bilion). Manakala

Pelaburan Langsung di Luar Negeri (DIA) mencatatkan aliran keluar bersih

lebih rendah sebanyak RM12.4 bilion (ST3 2023: RM13.4 bilion).

● Pada akhir suku keempat 2023, Rizab antarabangsa berjumlah

RM520.7 bilion.

● Lebihan pada CAB bagi 2023 merekodkan lebihan RM22.8 bilion, sementara

Akaun Kewangan mencatatkan aliran keluar bersih sebanyak RM18.9 bilion.

FDI merekodkan aliran masuk bersih RM39.5 bilion sementara DIA

mencatatkan aliran keluar bersih sebanyak RM34.9 bilion.


